
Annotatsiya: Ushbu maqolada qishloq xo‘jaligi mahsuloti sifati yanada oshirish 

yo‘llari, qishloq xo‘jaligi mahsulotlarning standartlashtirish va halqaro standartlarni 

qo‘llash yo‘llari va usullari batafsil yoritilgan. 

Standartlashtirish ob’ekti bo‘lmish inson faoliyati sohasi juda keng: fan va 

texnika; ishlab chiqarish-texnikaga mo‘ljallangan mahsulotni va xalq iste’moli 

mollarini ishlab chiqarish; tibbiyot, ta’lim, maishiy, sayohat, transport va h.k. 

sohalardagi xizmatlardan iborat. Barcha xollarda ham  xar qanday sohada faoliyat 

sifatiga talablar me’yoriy xujjatlarda belgilab quyiladi. Bunda nafaqat mavjud, balki 

mo‘ljallangan vazifalarni hal etish, ya’ni  nafaqat belgilangan, balki mo‘ljallangan 

ehtiyojlarni ham qondirish ko‘zda tutiladi. 

Qishloq xo‘jaligi mahsulotini standartlash xususiyatlari. Qishloq xo‘jaligi 

mahsulotining standartlari ilmiy asoslangan sifat me’yorlariga ega bo‘lishi lozim. 

Standart sifat me’yorlari pasaytirilgan hollarda mahsulot sifatini oshirishni 

rag‘batlantirmaydi. Sinovlarning ishonchli va operativ uslublarining yo‘qligi 

mahsulotning haqiqiy sifatini baholash imkonini bermaydi, shuning uchun 

standartlarni ishlab chiqishda qishloq xo‘jaligi mahsulotiga xos barcha xususiyatlar 

hisobga olinishi darkor. 

Standartlashning biologik ob’ektlariga Qishloq xo‘jaligi mahsulotlari uchun 

o‘zaro bog‘langan ikki hususiyat – irsiyat va o‘zgaruvchanlik xosdir. Bu hususiyatlar 

dehqonchilik mahsulotiga yagona talabni belgilashni qiyinlashtiradi. 

Qishloq xo‘jaligi maxsulotlari sifati – ist’emol xususiyatlari yig‘indisi bo‘lib, xalq 

xo‘jaligi va aholining muayyan ehtiyojlarini qondirish orqali belgilanadi.  

Qishloq xo‘jaligi mahsuloti sifatining turliligi  tufayli snadartlarda sifatning bitta 

darajasini ko‘rsatish bilangina cheklanib bo‘lmaydi. Bu holatda yetishtirilgan barcha 

hosilni baholash imkonini beradigan sifat va me’yor ko‘rsatkichlari belgilanishi lozim. 

SHuning uchun Qishloq xo‘jaligi mahsuloti standartlarida maxsulot sifatiga 

talablar tovarlar navlari, turlari va toifalariga ko‘ra tabaqalab belginadi.  

Mahsulot sifati undan foydalanish yo‘nalishlariga ko‘ra ham tabaqalnishi darkor. 

Ayni bir mahsulotning sifat ko‘rsatgichlari undan bir maqsadda foydalanilganda yuqori 

deb, boshqa maqsadda foydalaniganda past deb topilishi mumkin. Masalan, arpa 

tarkibida oqsilning ko‘p bo‘lishi uni yem - hashak, mahsulot tarzidagi qimmati va 

sifatini oshiradi. Ammo pivo pishirishda uning sifatini pasaytiradi.   

Qishloq xo‘jaligi maxsulotlari sifatini belgilashda uning iste’mol qiymatini 

belgilaydigan turli tabiiy xossalari hisobga olinadi. Masalan, mevalarning sifatiga baho 

berilganda, uning tashqi ko‘rinishi (o‘lchamlari, rangi, shakli, ta’mi, to‘qimalarning 

ko‘rinishi kabi bir qator ko‘rsatgichlar), texnik qiymati (tashish va qayta ishlashga 

moylligi, zararlanishga chidamliligi va boshqalar) va ist’emol qiymati (oziq – ovqat, 

energetik va biologik) e’tiborga olinadi. 

Ist’emol qiymati insonlarni oziqlantirish maqsadida ishlab chiqiladi. 

Maxsulotlarning oziq-ovqatlik qiymati uning kimyoviy tarkibidagi oziq moddalar 

miqdori bilan belgilanadi. Energetik qiymati esa, uni xazm qilgandan keyin ajralib 

chiqariladigan issiqlik energiyasi bilan aniqlanadi. Mahsulotning biologik qiymatini 

uning kimyoviy tarkibidagi oqsil belgilaydi.  

Maxsulot sifati va uning shakllanishiga turli xil omillar ta’sir ko‘rsatadi (1-rasm). 

Jumladan, qishloq xo‘jaligi maxsulotlari sifatiga quyidagi omillar ta’sir etadi:  Asosiy 

omil – geografik omil bo‘lib, bunda mahsulot yetishtiriladigan tabiiy hududning 

(tuproq va iqlim sharoiti) hususiyatlari kiradi. Texnologik omillar dehqonchilik 

madaniyati va mahsulot yetishtirish texnologiyasi ham ma’lum darajada mahsulotning 

sifatini shakllantiradi. Biologik omillar – yangi nav va gibridlarni joriy qilish ham 

mahsulot sifatini shakllantirishda ahamiyatga ega. Shu bilan birga mahsulotning sifati 

tayyorlash punkti, material-texnika bazasining taraqqiyot darajasi va uni qabul qilish, 

saqlash hamda qayta ishlash texnologiyasiga chambarchas bog‘liq. 

 

http://www.newjournal.org/


JOURNAL OF NEW CENTURY INNOVATIONS 

http://www.newjournal.org/                                                     Volume–22_Issue-3_February_2023 25 

1-rasm. Mahsulot sifati va uning shakllanishiga ta’sir etuvchi omillar 

Qishloq xo‘jaligi maxsuloti sifatiga, yuqorida aytib o‘tilgan omillardan tashqari, 

tuproq-iqlim, geografik sharoitlar, shuningdek, pomologiya navi,  agrotexnik usullar 

va hosilni yig‘ishtirish shart-sharoitlari, qishloq xo‘jalik texnikasi va asbob uskunalarni 

qo‘llash, yig‘im terim mashinalari texnik tavsifi, hosilni yig‘ib olish bilan bog‘liq 

ishlarni oxiriga yetkazish – tozalash, aniq bir  o‘lchamga keltirish, o‘rab joylash  va 

quritish kabilar ham ta’sir etadi. 

Sifatli yetishtirilgan mahsulot – uni tashish, saqlash va qayta ishlash mobaynida 

dastlabki xossalarni yo‘qotib, sifatsiz mahsulotga aylanishi mumkin. Yetishtirilgan 

qishloq xo‘jaligi maxsulotlarining sifat ko‘rsatgichlari mahsulot yetishtirilgan 

sharoitga, saqlash va boshqa o‘tkazilgan qo‘shimcha tadbirlarga qarab turlicha bo‘ladi. 

Qishloq xo‘jaligi (keyingi o‘rinlarda - q/x) maxsulotlari sifat ko‘rsatgichlariga qarab, 

asosan, uch guruhga bo‘linadi (2-rasm). 

Qishloq xo‘jaligi mahsulotlari sifatini  nazorat qilish. Qishloq xo‘jaligi 

maxsulotlarining sifati, ularni ist’molchiga topshirishda nazorat qilinadi. Bu jarayon 

maxsulot qabul qilish punktlarida amaldagi standart va sinash usullari yordamida 

amalga oshiriladi.  

Qishloq xo‘jaligi mahsulotlari sifatini nazorat qilishda qo‘llaniladigan o‘lchash 

vositalariga qarab, nazorat turlari quyidagilarga bo‘linadi: 

 O‘lchash usuli. Mahsulot sifatini o‘lchab nazorat qilish ma’lum bir o‘lchov asbob 

– uskunalari yordamida amalga oshiriladi. O‘lchash usullari qo‘llaniladigan usulning 

asosiga qarab kimyoviy, fizik, biologik, mexanik, mikroskopik, fizik - kimyoviy,  

texnologik va fiziologik bo‘lishi mumkin. 

Organaleptik usul. Qishloq xo‘jaligi maxsulotlari sifatini aniqlashda asosiy usul 

hisoblanadi. bu usulda insonning sezgi organlari (ko‘rish, ta’m va hid bilish, eshitish, 

qattiqlikni sezish va boshqalar) o‘lchash asboblari bo‘lib xizmat qiladi. 

Qayd usuli. Mahsulotni muntazam ravishda kuzatish xodisalarni, buyumlarni va 

xarajatlarni hisobga olish qayd qilish usulining asosi hisoblanadi. Masalan, 

mahsulotning qaytarilishida ulardagi nuqsonlarning soni va hajmi hisobga olinadi.    

Xisoblash usuli. Mahsulotning bu usulda nazariy va empirik ko‘rsatgichlarning 

mahsulot sifat ko‘rsatgichlari bilan bog‘lanish orqali amalga oshiriladi. Hisoblash 

usulidan maxsulotni loyihalashtirishda foydalaniladi.  

Sotsiologik usul. Iste’molchilarning mahsulot sifatiga bergan baholarni yig‘ish va 

bildirilgan fikrlarni tahlil qilish asosida uning sifatiga baho berish usulidir. 

Ekspert usuli. Mahsulotning sifat ko‘rsatgichlari mutaxasis ekspertlarning 

qaroriga asosan aniqlanadi. Ko‘pincha mahsulotning sifatini ob’ektiv usullarda 

aniqlash qiyin bo‘lgan taqdirda ekspert usuldan foydalaniladi. Bu usul masulot sifatini 

organaleptik usulda aniqlangan vaqtda kerak bo‘ladi.  

III guruh. 

Foydalanishga yaroqsiz boʻlgan 

mahsulotlar 

 

II guruh.  

Sifat koʻrsatgichlari boʻyicha 

foydalanishi lozim boʻlgan 

soha talabiga javob 

bermaydigan ammo boshqa 

sohada foydalanish mumkin 

boʻlgan mahsulotlar. 

 

I guruh.  

Sifat koʻrsatgichlari boʻyicha 

foydalanishi lozim boʻlgan soha 

talabiga toʻliq javob beradigan 

mahsulotlar. 

 Qilshoq xoʻjaligi 

maxsulotlari sifat 

koʻrsatgichlari 

 

2-rasm. Qishloq xoʻjaligi maxsulotlari sifat koʻrsatgichlarini guruhlanishi 

